
Հոդված 1.  Օրենքի կարգավորման առարկան
1. Սույն օրենքը սահմանում է տեղեկատվական տեխնոլոգիաների ոլորտի պետական աջակցության հիմնական սկզբունքները և կարգավորում է այդ ոլորտում պետական աջակցության իրականացման համակարգի ձևավորման և գործունեության հետ կապված հարաբերությունները: 

Հոդված 2. Տեղեկատվական տեխնոլոգիաների ոլորտի պետական աջակցության մասին օրենսդրությունը 

1. Տեղեկատվական տեխնոլոգիաների ոլորտի պետական աջակցության մասին օրենսդրությունը բաղկացած է սույն օրենքից, Հայաստանի Հանրապետության քաղաքացիական օրենսգրքից և այլ իրավական ակտերից:

2. Եթե Հայաստանի Հանրապետության միջազգային պայմանագրերով սահմանված են այլ նորմեր, քան նախատեսված են սույն օրենքով, ապա կիրառվում են միջազգային պայմանագրի նորմերը։
Հոդված 3. Օրենքում օգտագործվող հիմնական հասկացությունները
1. Սույն օրենքում օգտագործվում են հետևյալ հիմնական հասկացությունները.

1) տեղեկատվական տեխնոլոգիաներ՝ համակարգչային հիմքի վրա, մասնավորապես, ծրագրային ապահովման, սպասարկման կամ կառավարման տեղեկատվական համակարգեր, ինչպես նաև բոլոր ձևաչափերով տեղեկատվություն` ներառյալ տվյալներ, պատկերներ (շարժական, անշարժ) ստեղծելու, փոխակերպելու, պահպանելու, պաշտպանելու, մշակելու, փոխանցելու և անվտանգ հայթայթելու համար օգտագործվող տեխնոլոգիաների բոլոր տեսակները 

2) պետական աջակցության ենթակա գործունեության տեսակներ`

ա) ծրագրային ապահովման մշակում, որը ներառում է` ծրագրային ապահովման ստեղծումը, փոփոխությունների կատարումը, փորձարկումը և աջակցումը, պատվիրատուների համար կիրառական ծրագրերի ստեղծումը, համակարգերի ծրագրային ապահովման, կիրառական ծրագրերի, տվյալների հիմնապահեստների, վեբ կայքերի կառուցվածքի ու բովանդակության մշակումը և/կամ մշակման և գործարկման համար անհրաժեշտ մեքենայական հրամանների ստեղծումը, ծրագրային ապահովման սարքաբերումը` որոշակի գործառույթների իրականացման համար մշակված կիրառական ծրագրերի վերափոխումը և հարմարեցումը պատվիրատուների տեղեկատվական համակարգի միջավայրին,
բ) խորհրդատվական գործունեություն համակարգչային տեխնոլոգիաների բնագավառում, որը ներառում է` համակարգչային տեխնիկական միջոցների, ծրագրային ապահովման և կապի տեխնոլոգիաների ինտեգրված համակարգչային համակարգերի մշակումը և նախագծումը, օգտվողների ուսուցման հետ կապված ծառայությունները,

գ) համակարգչային համակարգերի կառավարման գործունեություն, որը ներառում է` ներցանցային կառավարումը և պատվիրատուների համար համակարգչային համակարգերի ստեղծումը և/կամ տվյալների մշակման տեխնիկական միջոցների սպասարկումը և աջակցման այլ  ծառայությունները,

դ) տվյալների մշակում, ցանցում տեղեկատվության տեղաբաշխում և հարակից գործունեություն, որը ներառում է` ցանցում կայքերի տեղաբաշխման ենթակառուցվածքների ապահովումը, տվյալների մշակումը (օգտագործողների կողմից տրամադրված կամ բնօրինակ ծրագրերի կիրառմամբ տվյալների լրիվ մշակումը, տվյալների ավտոմատացված մշակումն ու ներանցումն ապահովող ծառայությունները, ներառյալ` տվյալների հիմնապահեստների կառավաման ծառայությունները) և հարակից ծառայությունները, կայքերի տեղաբաշխման հետ կապված մասնագիտացված ծառայությունները (hosting service)` ինտերնետ ցանցում կայքերի տեղաբաշխում (Web hosting), տվյալների հոսընթաց փոխանցում (չբաժանված ըստ փաթեթների) կամ կիրառական ծրագրերի տեղաբաշխում, ծրագրային և ապարատային ռեսուրսների գործարկում, ընդհանուր ժամանակի տարանջատման ռեժիմում գործող կենտրոնական (համընդհանուր)  համակարգչի միջոցով օգտվողների սպասարկում,

ե) վեբ-պորտալների հետ կապված գործողություններ, որոնք ներառում են` գործողություններ կապված վեբ-կայքերի հետ` որոշակի ձևաչափով ինտերնետում տեղադրված տվյալների ծավալուն հիմնապահեստների ձևավորման և սպասարկման համար որոնման համակարգերի կիրառում` հասցեներով կամ բովանդակությամբ հեշտ և հասանելի որոնում կազմակերպելու նպատակով, գործողություններ կապված այլ վեբ-կայքերի հետ, որոնք գործում են որպես ինտերնետի պորտալ, ինչպես, օրինակ, պարբերաբար թարմացվող տեղեկատվություն ապահովող լրատվական կայքերը,

զ) տեղեկատվական տեխնոլոգիաների ոլորտում կրթական, հետազոտական ծրագրերի իրականացում
3) տնտեսվարող սուբյեկտ` տեղեկատվական տեխնոլոգիաների ոլորտում գործունեություն իրականացնող առևտրային և ոչ առևտրային կազմակերպությունները, այդ թվում` օտարերկրյա իրավաբանական անձինք, իրավաբանական անձի մասնաճյուղերը կամ ներկայացուցչությունները, անհատ ձեռնարկատերերը
4)  աքսելերատորներ, ինկուբատորներ` կազմակերպություններ, որոնք աջակցում են սկսնակ և փոքր կազմակերպությունների նորարարական նախագծերին դրանց զարգացման բոլոր փուլերում` տրամադրելով խորհրդատվություն և/կամ այլ ռեսուրսներ
5)  տեխնոպարկ, տեխնոկենտրոն` իրավաբանական անձ կամ համատեղ գործունեության վերաբերյալ պայմանագրային հիմունքներով կազմակերպված իրավաբանական անձանց (մասնակիցների) միություն, որի գլխավոր խնդիրն է ինովացիոն միջավայրի ձևավորման` համապատասխան նյութատեխնիկական, ֆինանսական բազայի ստեղծման միջոցով ներդրումային և ինովացիոն ծրագրերի իրականացումը, գիտատար մշակումների, բարձր տեխնոլոգիաների ներդրմանն ու համաշխարհային շուկայում մրցունակ ապրանքի արտադրությանն ուղղված գործունեությունը 
6) հավաստագիր` հարկային արտոնություններից օգտվելու իրավունքը հաստատող փաստաթուղթ
7) հավաստագրող հանձնաժողով` սույն օրենքով սահմանված կարգով հավաստագրի տրամադրման, փոփոխման, հավաստագրի տրամադրումը մերժելու, գործողությունը դադարեցնելու իրավասություն ունեցող հանձնաժողով
8) հավաստագրված անձ` սույն օրենքով սահմանված կարգով հավաստագիր ստացած տնտեսվարող սուբյեկտ
9) կանոնադրական կապիտալում ուղղակի մասնակցություն` իրավաբանական անձի կանոնադրական կապիտալում բաժնետոմսերի, բաժնեմասերի կամ փայերի սեփականատեր
10)  կանոնադրական կապիտալում անուղղակի մասնակցություն` սույն օրենքի իմաստով անուղղակի մասնակցություն է համարվում իրավաբանական անձի կանոնադրական կապիտալում այնպիսի մասնակցությունը, որի դեպքում`
ա) մասնակիցը չունի իրավաբանական անձի կանոնադրական կապիտալում մասնակցություն (բաժնետոմս, բաժնեմաս կամ փայ) կամ ունի ձայնի իրավունք չտվող մասնակցություն, սակայն այդ մասնակցությամբ ուղղակիորեն կամ անուղղակիորեն իր գործարար համբավով կամ հեղինակությամբ հնարավորություն ունի կանխորոշելու տվյալ իրավաբանական անձի կառավարման մարմինների որոշումները, էապես ազդելու նրանց որոշումների կայացման (կիրառման) վրա կամ կանխորոշելու տվյալ իրավաբանական անձի գործունեության ուղղությունները, ոլորտները.

բ) մասնակիցը չունի իրավաբանական անձի կանոնադրական կապիտալում մասնակցություն (բաժնետոմս, բաժնեմաս կամ փայ) կամ ձայնի իրավունք չտվող մասնակցություն, սակայն հնարավորություն ունի կանխորոշելու տվյալ իրավաբանական անձի կառավարման մարմինների որոշումները, էապես ազդելու նրանց որոշումների կայացման (կիրառման) վրա կամ կանխորոշելու տվյալ իրավաբանական անձի գործունեության ուղղությունները, ոլորտները` տվյալ իրավաբանական անձի նկատմամբ իր ունեցած պահանջի իրավունքի ուժով.

գ) մասնակիցն իրավաբանական անձի կանոնադրական կապիտալում մասնակցություն ունեցող իրավաբանական անձի կանոնադրական կապիտալում ունի ձայնի իրավունք տվող բաժնետոմսերի 50 տոկոս և ավելի մասնակցություն.

դ) մասնակիցն իրավաբանական անձի կանոնադրական կապիտալում մասնակցություն ունեցող իրավաբանական անձի կանոնադրական կապիտալում ունի մասնակցություն և իր գործարար համբավով կամ հեղինակությամբ հնարավորություն ունի կանխորոշելու տվյալ իրավաբանական անձի կառավարման մարմինների որոշումները, էապես ազդելու նրանց որոշումների կայացման (կիրառման) վրա կամ կանխորոշելու տվյալ իրավաբանական անձի գործունեության ուղղությունները, ոլորտները:

Հոդված 4. Տեղեկատվական տեխնոլոգիաների ոլորտի պետական աջակցության սկզբունքները և նպատակները 
1. Տեղեկատվական տեխնոլոգիաների ոլորտի պետական աջակցությունը իրականացվում է պետության և մասնավոր հատվածի համագործակցության, ինչպես նաև հրապարակայնության սկզբունքների հիման վրա: 

2. Պետական աջակցության նպատակն է տեղեկատվական տեխնոլոգիաների ոլորտում`

1) մրցունակության բարձրացումը,

2) հմուտ աշխատուժի ներգրավումը և հմտությունների շարունակական բարձրացումը՝ մրցունակ աշխատավարձերի (եկամուտների) ապահովման միջոցով,
3) դրամաշնորհային ծրագրերով գիտահետազոտական աշխատանքների իրականացումը և սկսնակ կազմակերպությունների կայացմանն օժանդակումը,

4) վենչուրային և օտարերկրյա ներդրումների խթանումը և ներգրավումը:

Հոդված 5. Տեղեկատվական տեխնոլոգիաների ոլորտի պետական աջակցության սուբյեկտները 
1. Սույն օրենքի շրջանակներում պետական աջակցություն են ստանում հետևյալ տնտեսվարող սուբյեկտները` 

1) տեղեկատվական տեխնոլոգիաների ոլորտում ձեռնարկատիրական գործունեություն իրականացնող սկսնակ տնտեսվարող սուբյեկտները, 

2) նորարարական և ժամանակակից տեղեկատվական տեխնոլոգիաների ներդրման գործունեությամբ զբաղվող տնտեսվարող սուբյեկտները,

3) տեղեկատվական տեխնոլոգիաների ոլորտի զարգացումը խթանող ենթակառուցվածքները, այդ թվում` տեխնոպարկերը, տեխնոկենտրոնները, աքսելերատորները, ինկուբատորները,

4) տեղեկատվական տեխնոլոգիաների ոլորտում կրթական, հետազոտական ծրագրեր իրականացնող տնտեսվարող սուբյեկտները:

Հոդված 6. Տեղեկատվական տեխնոլոգիաների ոլորտի պետական աջակցության իրականացումը 

1. Պետական աջակցությունը տեղեկատվական տեխնոլոգիաների ոլորտում գործունեություն իրականացնող տնտեսվարող սուբյեկտներին բարենպաստ ֆինանսավորման պայմանների տրամադրման, ներդրումների ներգրավման և արտաքին տնտեսական գործունեության խթանման համար իրականացվում է ծրագրով (այսուհետ` Ծրագիր): Ծրագիրը մշակում է Հայաստանի Հանրապետության կառավարության լիազորված պետական կառավարման մարմինը և հաստատում է Հայաստանի Հանրապետության կառավարությունը: Ծրագիրը մշակվում է սույն օրենքի սկզբունքներին և աջակցման նպատակներին համապատասխան: Ծրագիրն իրականացվում է Հայաստանի Հանրապետության կառավարության կողմից սահմանված կարգով: 

2. Հարկային արտոնությունները տրամադրվում են հավաստագրված անձանց` Հայաստանի Հանրապետության հարկային հարաբերությունները կարգավորող օրենքով սահմանված չափով և սույն օրենքով սահմանված ժամանակահատվածի ընթացքում:

  Հոդված 7. Տեղեկատվական տեխնոլոգիաների ոլորտի վարչական ռեգիստրը 
1. Տեղեկատվական տեխնոլոգիաների ոլորտի զարգացման համար, ճյուղային հաշվառում իրականացնելու նպատակով, պատասխանատու Հայաստանի Հանրապետության կառավարության լիազորված պետական կառավարման մարմինը վարում է տեղեկատվական տեխնոլոգիաների ոլորտի վարչական ռեգիստրը (այսուհետ` վարչական ռեգիստր): 
2. Վարչական ռեգիստրը ներառում է Հայաստանի Հանրապետությունում գրանցված (հաշվառված) տնտեսվարող սուբյեկտների փաստացի գործունեության կամ տնտեսվարող սուբյեկտի կառավարման գործադիր մարմնի վայրի, գործունեության հիմնական և ոչ հիմնական տեսակների, աշխատողների թվաքանակի, օտարերկրյա մասնակցության, արտադրված արտադրանքի, մատուցված ծառայությունների ծավալի, արտահանման, ներդրումների` այդ թվում օտարերկրյա, եկամուտների, ներմուծման և այլ անհրաժեշտ ցուցանիշների մասին շարունակական արդիականացման ենթակա տվյալների բազա: 
3. Տեղեկատվական տեխնոլոգիաների ոլորտի վարչական ռեգիստրը ստեղծվում է հարկային մարմինների, իրավաբանական անձանց պետական ռեգիստրի, ոլորտի զարգացման համար պատասխանատու Հայաստանի Հանրապետության կառավարության լիազորված պետական կառավարման մարմնի` Հայաստանի Հանրապետության օրենսդրությամբ սահմանված կարգով փոխանակված և տրամադրված տեղեկությունների, ինչպես նաև տնտեսվարող սուբյեկտների հաշվետվությունների հիման վրա:
4. Տնտեսվարող սուբյեկտների հաշվետվությունների ձևերը և ներկայացման կարգը սահմանվում են Հայաստանի Հանրապետության կառավարության լիազորված պետական կառավարման մարմնի կողմից:
5. Կախված հավաքագրվող ցուցանիշների բնույթից` հաշվետվությունները ներկայացվում են ամսական, եռամսյակային կամ կիսամյակային պարբերականությամբ, որը որոշվում է Հայաստանի Հանրապետության կառավարության լիազորված պետական կառավարման մարմնի կողմից:
Հոդված 8. Հավաստագրվող և հավաստագրված տնտեսվարող սուբյեկտներին ներկայացվող պահանջները

1. Հավաստագրումն իրականացվում է կամավորության սկզբունքով:

2. Հավաստագրման համար դիմող տնտեսվարող սուբյեկտները, պետք է բավարարեն հետևյալ պահանջներին`

1) ստեղծվում են կամ ստեղծվել են բացառապես սույն օրենքի 3-րդ հոդվածի 1-ին մասի 2)-րդ կետով սահմանված գործունեության տեսակների ներքո գործունեություն իրականացնելու նպատակով, պայմանով, որ չեն ստեղծվել այլ տնտեսվարող սուբյեկտի վերակազմակերպման արդյունքում և չեն հանդիսանում այլ տնտեսվարող սուբյեկտի դուստր ընկերություն,

2) աշխատողների թվաքանակը չի գերազանցում 30-ը:

3. Հավաստագրի գործողության ընթացքում հիմնական միջոցների օտարումը, ինչպես նաև համատեղ գործունեության պայմանագրի կնքումը` սույն օրենքի 3-րդ հոդվածի 1-ին մասի 2)-րդ կետով սահմանված գործունեության տեսակներից դուրս իրականացվող այլ գործունեություն է:

4. Սույն հոդվածի 2-րդ մասի 2)-րդ կետով սահմանված աշխատողների թվաքանակը հավաստագրի գործողության ընթացքում չի կարող գերազանցել 30-ը: 

5. Հավաստագրված անձինք.

1) պարտավոր են հավաստագրի գործողության ընթացքում պահպանել սույն հոդվածի 2-րդ, 3-րդ և 4-րդ մասերում նշված պահանջները,

2) չեն կարող տեղեկատվական տեխնոլոգիաների ոլորտում գործունեություն իրականացնող Հայաստանի Հանրապետության ռեզիդենտ հանդիսացող այլ տնտեսվարող սուբյեկտներին օտարել սույն օրենքի 3-րդ հոդվածի 1-ին մասի 2)-րդ կետով սահմանված գործունեության արդյունքները, բացառությամբ կրթական ծրագրերի իրականացման դեպքերի:

Հոդված 9. Հավաստագրման հանձնաժողովը
1. Հավաստագրումը իրականացվում է Հայաստանի Հանրապետության կառավարության որոշմամբ ձևավորված հանձնաժողովի կողմից:

Հանձնաժողովը բաղկացած է 5 անդամից, որում ընդգրկվում են`

1) Հայաստանի Հանրապետության կառավարության աշխատակազմի ներկայացուցիչը,

2) ոլորտի զարգացման համար պատասխանատու Հայաստանի Հանրապետության կառավարության լիազորված պետական կառավարման մարմնի ներկայացուցիչը,

3) պետության եկամուտների ձևավորման, պետական ֆինանսների կառավարման բնագավառներում Հայաստանի Հանրապետության կառավարության քաղաքականությունը մշակող և իրականացնող Հայաստանի Հանրապետության կառավարության լիազորված պետական կառավարման մարմնի ներկայացուցիչը,

4) ոլորտում գործունեություն իրականացնող կազմակերպությունների շահերը ներկայացնող միավորումների և ոչ առևտրային կազմակերպությունների երկու ներկայացուցիչ:

     Հանձնաժողովի կազմում ոլորտում գործունեություն իրականացնող կազմակերպությունների շահերը ներկայացնող միավորումների և ոչ առևտրային կազմակերպությունների ներկայացուցիչների ընդգրկման կարգը և պայմանները սահմանվում են Հայաստանի Հանրապետության կառավարության որոշմամբ: 


2. Հանձնաժողովի նիստն իրավազոր է հանձնաժողովի բոլոր անդամների մասնակցության դեպքում, իսկ հանձնաժողովի անդամներից որևէ մեկի բացակայության դեպքում նիստը համարվում է չկայացած և նշանակվում է նոր նիստ: Հանձնաժողովի անդամները կարող են օրենքով սահմանված կարգով լիազորել այլ անձանց իրենց անունից հանձնաժողովի նիստին մասնակցելու համար:
3. Հանձնաժողովի որոշումներն ընդունվում են ձայների պարզ մեծամասնությամբ:

4. Հանձնաժողովի յուրաքանչյուր նիստի համար կազմվում է արձանագրություն: Արձանագրությունները ստորագրվում են նիստին մասնակցած անդամների կողմից:

5. Հանձնաժողովի նիստերի հրավիրման և այլ ընթացիկ աշխատանքները կազմակերպում է հանձնաժողովի քարտուղարությունը: Հանձնաժողովի քարտուղարություն է հանդիսանում ոլորտի զարգացման համար պատասխանատու Հայաստանի Հանրապետության կառավարության լիազորված պետական կառավարման մարմինը:

6. Հանձնաժողովը հավաստագրի տրամադրման կամ մերժման մասին որոշումը պարտավոր է ընդունել հավաստագրի տրամադրման մասին դիմումը ստանալու օրվանից 30-օրյա ժամկետում:
Հոդված. 10 Հանձնաժողովի լիազորությունները

1. Հանձնաժողովը`

1) ուսումնասիրում  և քննարկում է հավաստագրման համար ներակայացված դիմումները,

2) սույն օրենքով սահմանված կարգով որոշում է ընդունում հավաստագրի տրամադրման, փոփոխման կամ մերժման մասին,

3) Հայաստանի Հանրապետության կառավարությանը ներակայացնում է առաջարկություններ հավաստագրման գործընթացի կազմակերպման, ինչպես նաև տեղեկատվական տեխնոլոգիաների զարգացմանը նպաստող օրենսդրության կատարելագործման վերաբերյալ:
Հոդված 11. Հավաստագրի տրամադրումը և փոփոխումը

1. Հավաստագրումը կատարվում է Հայաստանի Հանրապետության կառավարության սահմանված կարգով:

2. Սույն օրենքի 8-րդ հոդվածի 2-րդ մասում նշված պահանջներին բավարարող տնտեսվարող սուբյեկտները հավաստագրման համար պարտավոր են դիմել մինչև պետական գրանցումը կամ պետական գրանցման պահից 3 ամսվա ընթացքում: 
3. Հավաստագիր տրվում է մինչև 5 անընդմեջ ֆինանսական տարի ժամկետով: Յուրաքանչյուր ֆինանսական տարվա ավարտից առնվազն մեկ ամիս առաջ հավաստագրված անձը պարտավոր է ներկայացնել Հայաստանի Հանրապետության կառավարության կողմից սահմանված կարգով և ձևով հայտարարություն այն մասին, որ բավարարում է սույն օրենքով հավաստագրված անձանց ներկայացվող պահանջներին:

4. Սույն օրենքի 8-րդ հոդվածի 2-րդ մասում նշված պահանջներին բավարարող տնտեսվարող սուբյեկտները հավաստագիր ստանալու համար պարտավոր են ներկայացնել`
1) դիմում հավաստագիր ստանալու մասին, 

2) իրավաբանական անձանց պետական գրանցման համարը, բացառությամբ սույն հոդվածի 5-րդ մասով նախատեսված դեպքի,

3) տնտեսվարող սուբյեկտի գործունեության մանրամասն նկարագրությունը և ուղղությունները` ըստ սույն օրենքի 3-րդ հոդվածի 1-ին մասի 2)-րդ կետով սահմանված գործունեության տեսակների,

4) հայտարարություն այն մասին, որ տնտեսվարող սուբյեկտը հավաստագրով տրամադրված արտոնություններից օգտվելու ժամանակահատվածում զբաղվելու է միայն սույն օրենքի 3-րդ հոդվածի 1-ին մասի 2)-րդ կետով սահմանված գործունեության տեսակներով,

5) տեղեկանք աշխատողների թվաքանակի, պաշտոնների անվանումների և աշխատողների անուն-ազգանունների մասին: Սույն հոդվածի 5-րդ մասով նախատեսված դեպքում ներկայացվում է միայն տեղեկանք աշխատողների թվաքանակի, պաշտոնների անվանումների մասին, իսկ աշխատողների թվաքանակը ներկայացվում է պետական գրանցումից հետո 7 աշխատանքային օրվա ընթացքում:
6) հայտարարություն այն մասին, որ տնտեսվարող սուբյեկտի ստեղծումը հիմք չի հանդիսացել այլ տնտեսվարող սուբյեկտի լուծարման կամ վերակազմակերպման համար, ինչպես նաև, որ տնտեսվարող սուբյեկտը չի հանդիսանում այլ ընկերության դուստր ընկերություն, 

7) հավաստագրման համար դիմած տնտեսվարող սուբյեկտի կանոնադրական կապիտալում ուղղակի կամ անուղղակի մասնակցություն ունեցող անձանց վերաբերյալ տվյալները Հայաստանի Հանրապետության կառավարության կողմից սահմանած ձևով և կարգով:

5. Սույն օրենքի պահանջներին բավարարող նոր ստեղծվող տնտեսվարող սուբյեկտների հիմնադիրները կարող են հավաստագրման համար դիմել մինչև իրավաբանական անձանց պետական ռեգիստրում գրանցվելը: Տվյալ դեպքում, եթե հանձնաժողովը որոշում է կայացնում հավաստագրի տրամադրման մասին, այն փաստացի կտրվի իրավաբանական անձանց պետական գրանցման համարը հանձնաժողովին ներկայացնելուց հետո` 3 աշխատանքային օրվա ընթացքում:

6. Այն դեպքում, երբ հավաստագրված անձը հավաստագրի գործողության ընթացքում որոշում է զբաղվել հավաստագրման ժամանակ չներկայացված, սակայն սույն օրենքի համաձայն հավաստագրման ենթակա գործունեության տեսակներով, ապա վերջինս պարտավոր է սույն հոդվածի 4-րդ մասով սահմանված կարգով դիմել հանձնաժողովին հավաստագրի փոփոխության համար: 

Հոդված 12. Հավաստագրի տրամադրման մերժումը
1.  Հավաստագրի տրամադրման դիմումը մերժվում է, եթե`

1)  հավաստագրման համար դիմած տնտեսվարող սուբյեկտը չի համապատասխանում սույն օրենքով սահմանված հավաստագիր ստանալու իրավունք ունեցող տնտեսվարող սուբյեկտներին ներկայացվող պահանջներին, 

2)  հավաստագիր ստանալու համար դիմումը ներկայացվել է սույն օրենքի 11-րդ հոդվածի 2-րդ մասով սահմանված ժամկետի խախտմամբ,

3)  հավաստագրման համար ներկայացված փաստաթղթերը թերի են, արժանահավատ չեն և չեն համապատասխանում սույն օրենքի և այլ իրավական ակտերի պահանջներին,

4)  հավաստագրման համար դիմած տնտեսվարող սուբյեկտի կանոնադրական կապիտալում ուղղակի կամ անուղղակի մասնակցություն ունեցող անձանց կողմից նախկինում խախտվել են սույն օրենքի պահանջները,

5)  հավաստագրման համար դիմած տնտեսվարող սուբյեկտի կանոնադրական կապիտալում ուղղակի կամ անուղղակի մասնակցություն ունեցող անձանցից որևէ մեկը նախկինում ունեցել է ուղղակի կամ անուղղակի մասնակցություն սույն օրենքի պահանջները խախտած այլ իրավաբանական անձի կանոնադրական կապիտալում,

6)  նախկինում դադարեցվել է տնտեսվարող սուբյեկտին տրամադրված հավաստագրի գործողությունը սույն օրենքի 13-րդ հոդվածի 1-ին մասի 4) - 6) կետերով նախատեսված հիմքերով:

2. Այն դեպքում, երբ առկա են սույն հոդվածի 1-ին մասի 3-րդ կետով սահմանված մերժման հիմքերը, ապա հանձնաժողովը կասեցնում է վերջնական որոշման կայացումը և հանձնաժողովի քարտուղարության միջոցով հավաստագրման համար դիմած տնտեսվարող սուբյեկտին գրավոր ներկայացնում է փաստաթղթերում առկա թերությունների և անհամապատասխանությունների վերացման մասին առաջարկ: Հանձնաժողովի քարտուղարության առաջարկը ստանալուց հետո հինգ աշխատանքային օրվա ընթացքում տնտեսվարող սուբյեկտի կողմից թերությունները և անհամապատասխանությունները չվերացնելու դեպքում դիմումը մերժվում է: 

Հոդված 13. Հավաստագրի գործողության դադարեցումը
1.    Հավաստագրի գործողությունը դադարեցվում է, եթե`

1) ավարտվել է հավաստագրի գործողության ժամկետը,

2) տնտեսվարող սուբյեկտը ներկայացրել է դիմում հավաստագրի գործողությունը դադարեցնելու վերաբերյալ,

3) նոր ստեղծվող տնտեսվարող սուբյեկտի հիմնադիրները հավաստագրման մասին որոշումն ընդունելուց հետո մեկ ամսյա ժամկետում չեն ներկայացրել հանձնաժողովին իրավաբանական անձանց պետական գրանցման համարը,
4) հավաստագրի գործողության ընթացքում խախտվել են սույն օրենքի 8-րդ հոդվածի 5-րդ մասով սահմանված պահանջները,

5) տնտեսվարող սուբյեկտի կողմից խախտվել են սույն օրենքի 11-րդ հոդվածի 6-րդ մասի պահանջները,
6) տնտեսվարող սուբյեկտը հավաստագրման համար ներկայացրել է ոչ հավաստի տեղեկություններ:

2. Սույն հոդվածի 1-ին մասի 2) - 6) կետերով նախատեսված դեպքերում հավաստագրի գործողությունը դադարեցվում է հանձնաժողովի որոշմամբ:

Հոդված 14. Հավաստագրված անձանց կողմից հաշվետվությունների ներկայացումը
1. Հավաստագրված անձինք պարտավոր են հանձնաժողովին յուրաքանչյուր կիսամյակ` մինչև յուրաքանչյուր կիսամյակը հաջորդող ամսվա 20-ը, ներկայացնել հավաստագրի գործողության ընթացքում ստացված արդյունքների, ինչպես նաև Հայաստանի Հանրապետության կառավարության կողմից սահմանված կարգով այլ տեղեկությունների վերաբերյալ հաշվետվություններ:

Հոդված 15. Հրապարակայնությունը
1. Հավաստագրված անձանց ցուցակը հրապարակվում է ոլորտի զարգացման համար պատասխանատու Հայաստանի Հանրապետության կառավարության լիազորված պետական կառավարման մարմնի պաշտոնական կայքում:

2. Ոլորտի զարգացման համար պատասխանատու Հայաստանի Հանրապետության կառավարության լիազորված պետական կառավարման մարմնի պաշտոնական կայքում հրապարակվում են նաև սույն օրենքի պահանջները խախտած տնտեսվարող սուբյեկտների անվանումները, այդ թվում` տվյալ տնտեսվարող սուբյեկտի կանոնադրական կապիտալում ուղղակի կամ անուղղակի մասնակցություն ունեցող անձանց անվանումները կամ անունները: Տվյալ հրապարակումը տեղակայվում է 5 տարի ժամկետով:

Հոդված 16.  Տեղեկությունների տրամադրումը 

1. Իրավաբանական անձանց և անհատ ձեռնարկատերերի պետական գրանցում (հաշվառում) իրականացնող մարմինը պարտավոր է ոլորտի զարգացման համար պատասխանատու Հայաստանի Հանրապետության կառավարության լիազորված պետական կառավարման մարմնին յուրաքանչյուր եռամսյակ ներկայացնել տեղեկատվական տեխնոլոգիաների ոլորտում գործունեություն իրականացնող տնտեսվարող սուբյեկտների պետական գրանցման վերաբերյալ տեղեկություններ` Հայաստանի Հանրապետության կառավարության սահմանված կարգով: 

2. Հարկային մարմինները պարտավոր են սույն օրենքի 7-րդ հոդվածի 2-րդ մասում նշված, իրենց մոտ առկա տեղեկությունները յուրաքանչյուր եռամսյակ տրամադրել ոլորտի զարգացման համար պատասխանատու Հայաստանի Հանրապետության կառավարության լիազորված պետական կառավարման մարմնին` Հայաստանի Հանրապետության կառավարության սահմանված կարգով:

Հոդված 17. Պատասխանատվությունը սույն օրենքի դրույթները խախտելու համար
1. Սույն օրենքի պահանջների խախտումն առաջացնում է օրենքով նախատեսված պատասխանատվություն:

2. Այն դեպքում, երբ սույն օրենքի խախտման հետևանքով դադարեցվել է հավաստագրի գործողությունը, ապա պետական բյուջե են վճարվում հավաստագրի գործողության ընթացքում որպես հարկային արտոնություն ստացված և պետական բյուջե չվճարված հարկերի գումարները, ինչպես նաև հարկային հարաբերությունները կարգավորող օրենքով սահմանված տույժերը և տուգանքները:
Հոդված 18. Անցումային դրույթներ
 
1. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը, բացառությամբ սույն օրենքի 7-րդ հոդվածի, որն ուժի մեջ է մտնում 2015 թվականի հունվարի 1-ից:

2. Սույն օրենքով սահմանված կարգով հավաստագրի տրամադրման դիմումների ընդունման վերջին ժամկետ սահմանվում է 2020 թվականի դեկտեմբերի 1-ը:

ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ՕՐԵՆՔԸ

«ՇԱՀՈՒԹԱՀԱՐԿԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

Հոդված 1. «Շահութահարկի մասին» Հայաստանի Հանրապետության 1997 թվականի սեպ​​տեմբերի 30-ի ՀՕ-155 օրենքի 33 հոդվածը լրացնել հետևյալ բովանդակությամբ նոր 1.1 մասով.

1.1 «Տեղեկատվական տեխնոլոգիաների ոլորտի պետական աջակցության մասին Հայաս​տանի Հանրապետության օրենքով սահ​ման​ված կարգով հավաստագրված ռեզիդենտների համար հավաստագրի գործողության ժամկետում շահութահարկի գումարը տեղեկատվական տեխնոլոգիաների իրացու​մից ստացվող հարկվող շահույթի նկատմամբ հաշվարկվում է 0 տոկոս դրույքաչափով::

Հոդված 2. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:

ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՕՐԵՆՔԸ
«ԵԿԱՄՏԱՅԻՆ ՀԱՐԿԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
Հոդված 1. «Եկամտային հարկի մասին» Հայաստանի Հանրապետության 2010 թվա​կանի դեկ​​տեմբերի 22-ի ՀՕ-246-Ն օրենքի (այսուհետ` Օրենք) 10-րդ հոդվածը 1-ին մասից հետո լրացնել հետևյալ բովանդակությամբ նոր` 1.1-ին մասով.

1.1 Տեղեկատվական տեխնո​լո​գիա​ների ոլորտի պետական աջակցության մասին Հայաս​տանի Հանրապետության օրենքով սահ​ման​ված կար​գով հավաստագրված հարկային գործակալները հավաստագրի գործողության ժամկետում ստացվող աշխատավարձերի և դրանց հավասարեցված միջոցների նկատմամբ չեն կիրառում սույն հոդվածի 1-ին մասի 1-ին կետով սահմանված դրույքաչափերը:

Սույն մասում նշված աշխատավարձերը և դրանց հավասարեցված միջոցները հավաստագրի գործողության ժամկետում հարկվում են եկամտային հարկի 10 տոկոս դրույքաչափով` անկախ ամսական հարկվող եկամտի չափից:: 

Հոդված 2. Oրենքի 10-րդ հոդվածի 2-րդ մասից հետո լրացնել հետևյալ բովանդակությամբ նոր` 2.2 մասով.

2.2 Տեղեկատվական տեխնո​լո​գիա​ների ոլորտի պետական աջակցության մասին Հայաս​տանի Հանրապետության օրենքով սահ​ման​ված կար​գով հավաստագրված անհատ ձեռնարկատերերը հավաստագրի գործողության ժամկետում հարկվում են 0 տոկոս դրույքաչափով՝ անկախ հարկվող եկամտի չափից:

Հոդված 3. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:

               ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՕՐԵՆՔԸ
ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
Հոդված 1. Վարչական իրավախախտումների վերաբերյալ Հայաստանի Հանրապետության 1985 թվականի դեկտեմբերի 6-ի օրենսգիրքը (այսուհետ՝ Օրենսգիրք) լրացնել հետևյալ բովանդակությամբ 169.24-րդ հոդվածով.

«Հոդված 169.24   Տեղեկատվական տեխնոլոգիաների ոլորտի վարչական-վիճակագրական հաշվետվությունները սահմանված կարգով և ժամկետներում չներկայացնելը
Տեղեկատվական տեխնոլոգիաների ոլորտի վարչական-վիճակագրական հաշվետվությունները հաշվետու իրավաբանական անձանց կամ անհատ ձեռնարկատերերի կողմից սահմանված ժամկետներում և կարգով չներկայացնելը`

առաջացնում է նախազգուշացում կամ տուգանքի նշանակում` սահմանված նվազագույն աշխատավարձի քսանապատիկի չափով: 

Նույն խախտումների կատարումն այն անձի կողմից, որը նշված խախտումների համար վարչական տույժի է ենթարկվել վարչական տույժի միջոց կիրառելուց հետո` մեկ տարվա ընթացքում` 

առաջացնում է տուգանքի նշանակում` սահմանված նվազագույն աշխատավարձի հիսնապատիկի չափով:»

Հոդված 2. Օրենսգրքի 244.7 հոդվածի 3-րդ մասում «մասերով» բառից հետո լրացնել «,169.24 հոդվածով» բառերը:

Հոդված 3.  Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը։
ՀԻՄՆԱՎՈՐՈՒՄ

«ՏԵՂԵԿԱՏՎԱԿԱՆ ՏԵԽՆՈԼՈԳԻԱՆԵՐԻ ՈԼՈՐՏԻ ՊԵՏԱԿԱՆ ԱՋԱԿՑՈՒԹՅԱՆ ՄԱՍԻՆ», «ՇԱՀՈՒԹԱՀԱՐԿԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ», «ԵԿԱՄՏԱՅԻՆ ՀԱՐԿԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ԵՎ «ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ՆԱԽԱԳԾԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
1. Իրավական ակտի անհրաժեշտությունը 

«Տեղեկատվական տեխնոլոգիաների ոլորտի պետական աջակցության մասին», «Շահութահարկի մասին» Հայաստանի Հանրապետության օրենքում լրացում կատարելու մասին», «Եկամտային հարկի մասին» Հայաստանի Հանրապետության օրենքում լրացում  կատարելու մասին» և «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» Հայաստանի Հանրապետության օրենքների ընդունման անհրաժեշտությունը պայմանավորված է Հայաստանում տեղեկատվական տեխնոլոգիաների (ՏՏ) ոլորտի հետագա զարգացման և տարածաշրջանում Հայաստանի` որպես զարգացած ՏՏ ոլորտ ունեցող երկրի վարկանիշի ու մրցունակության բարձրացման անհրաժեշտությամբ:

2. Ընթացիկ իրավիճակը և խնդիրները

Տեղեկատվական տեխնոլոգիաների ոլորտը 2000 թվականին ճանաչվել է որպես ՀՀ տնտեսության զարգացման գերակա ճյուղերից մեկը, և ոլորտի զարգացումը մշտապես գտնվում է ՀՀ կառավարության ուշադրության կենտրոնում: 

ՏՏ ոլորտում պետություն-մասնավոր համագործակցության սկզբունքով ներկայումս իրականացվում են բազմաթիվ հեռանկարային ծրագրեր, որոնք ուղղված են տեխնոլոգիական կրթական համակարգի արդիականացմանը, ոլորտում բարձրակարգ կադրերի պատրաստմանը, նորարարական գաղափարների խթանմանը, վենչուրային ֆինանսավորմանը, ներդրումների ներգրավմանը, սկսնակ ընկերությունների ձևավորմանն ու աշխատատեղերի ստեղծմանը, տնտեսության բոլոր բնագավառներում ՏՏ նորարարական լուծումների ներդրման և օգտագործման մակարդակի բարձրացմանը: Նշված ծրագրերն ի վերջո կնպաստեն Հայաստանի տնտեսության աճին, մրցունակության բարձրացմանը, գիտելիքահենք տնտեսության ձևավորմանը, տեղական ընկերությունների արտադրանքի և ծառայությունների արտահանմանը ու Հայաստանի` որպես ՏՀՏ և բարձր տեխնոլոգիաներ ունեցող երկրի վարկանիշի բարձրացմանը:
2008-2013թթ. ընթացքում տեղեկատվական տեխնոլոգիաների ոլորտում գրանցվել է շուրջ 20-22% միջին տարեկան աճ:

ՏՏ ոլորտում Հայաստանն ունի մի շարք մրցակցային առավելություններ, մասնավորապես, միջազգային չափանիշներին համապատասխանող գիտահետազոտական ներուժ ճարտարագիտության, ինֆորմատիկայի, ֆիզիկայի և մաթեմատիկայի բնագավառներում, բարձրակարգ և շնորհալի մասնագետներ` տեխնիկական հմտություններով և անգլերենի իմացությամբ, էժան աշխատուժ և ցածր գործառնական ծախսեր, ուժեղ և հաջողակ սփյուռքի ներկայություն աշխարհում, խոշոր վերազգային ընկերությունների հետ համագործակցության մեծ փորձ, մտավոր սեփականության պաշտպանությանն ուղղված միջազգային լավագույն չափանիշներին համապատասխանող իրավական դաշտ:
Այնուամենայնիվ, հետազոտություններն ու ուսումնասիրությունները ցույց են տալիս, որ ՏՏ ոլորտում մրցունակության առումով Հայաստանն արդեն զգալիորեն սկսել է զիջել տարածաշրջանի երկրներին, որոնք նշանակալի արտոնություններ են տրամադրում ոլորտին (միջազգային փորձի վերլուծությունը կցվում է):

Տեղեկատվական տեխնոլոգիաների ոլորտի գլխավոր կապիտալը մարդկային ռեսուրսներն են, որոնք ապահովում են մտավոր սեփականության ձևավորումն ու հավելյալ արժեքի ստեղծումը, իսկ ՏՏ ոլորտի մարդկային ռեսուրսներում ներդրումներն, ըստ էության, հանդիսանում են կապիտալ ներդրումներ` ուղղված հավելյալ արժեքի ձևավորմանը: Տեխնիկական և բնական գիտությունների բարձրակարգ դպրոցների և գիտակրթական ավանդույթների առկայությունը Հայաստանի տեխնոլոգիական ոլորտի մրցակցային առավելություններից է, և ներկայումս պետության հիմնական ջանքերն ուղղված են Խորհրդային Միության տարիներին ստեղծված ավանդույթների փոխակերպմանը (տրանսֆորմացմանը)` ժամանակակից տեխնոլոգիական զարգացման պահանջներին համապատասխան, ինչպես նաև առկա մրցակցային առավելությունների օգտագործմանը` Հայաստանը որպես տարածաշրջանային տեխնոլոգիական կենտրոն դիրքավորելու նպատակով: Ուստի, անհրաժեշտություն է առաջանում խթանելու մարդկային ռեսուրսներում ներդրումների իրականացումը, նորարար գաղափարների գեներացումն ու սկսնակ ընկերությունների ստեղծումը, ինչն իր հերթին կխթանի երկրի տնտեսության աճին, մրցունակության և արտադրողականության բարձրացմանը, հավելյալ արժեք ապահովող աշխատատեղերի ստեղծմանը և երկրի վարկանիշի բարձրացմանը:
Մարդկային կապիտալում ներդրումները խթանելու, ՏՏ ոլորտի հետագա զարգացումն ապահովելու և տարածաշրջանում հայաստանյան ՏՏ ոլորտի մրցունակությունը բարձրացնելու նպատակով մշակվել է ՏՏ ոլորտի պետական աջակցությանն ուղղված սույն օրենսդրական փաթեթը, որի ընդունումը կխթանի ոլորտում սկսնակ ընկերությունների ձևավորմանը, նոր աշխատատեղերի ստեղծմանը, ներդրումների ներգրավմանը:
«Տեղեկատվական տեխնոլոգիաների ոլորտի պետական աջակցության մասին» ՀՀ օրենքի նախագծով սահմանված է, որ ոլորտի զարգացման համար պատասխանատու լիազոր պետական մարմինը վարելու է վիճակագրական վարչական ռեգիստր, իսկ ՏՏ ոլորտում տնտեսվարող սուբյեկտները պարտավոր են ներկայացնել վարչական- վիճակագրական հաշվետվություններ:

3. Կարգավորման նպատակը և բնույթը

Տարածաշրջանում Հայաստանի տեղեկատվական տեխնոլոգիաների ոլորտի մրցունակության բարձրացումը և ՏՏ ոլորտի հետագա զարգացումը` «Տեղեկատվական տեխնոլոգիաների ոլորտի պետական աջակցության մասին», «Շահութահարկի մասին» Հայաստանի Հանրապետության օրենքում լրացում կատարելու մասին», «Եկամտային հարկի մասին» Հայաստանի Հանրապետության օրենքում լրացում  կատարելու մասին» և «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» Հայաստանի Հանրապետության օրենքների նախագծերի ընդունմամբ: 

Վերոնշյալ նախագծերով նախատեսվում է ՏՏ ոլորտին մի շարք արտոնությունների տրամադրում, մասնավորապես, օրենքով սահմանված կարգով հավաստագրված կազմակերպությունների համար շահութահարկի 0% դրույքաչափի, եկամտային հարկի 10% դրույքաչափի կիրառում` անկախ ամսական հարկվող եկամտի չափից (անհատ ձեռնարկատերերի համար` եկամտային հարկի O% դրույքաչափի կիրառում), ինչպես նաև ՏՏ ոլորտի տնտեսվարող սուբյեկտների կողմից վարչական-վիճակագրական հաշվետվություններ չներկայացնելու կամ սահմանված ժամկետի խախտմամբ ներկայացնելու համար պատասխանատվության սահմանում: 
Վերոնշյալ արտոնությունների կիրառումն էապես կնպաստի ոլորտում սկսնակ ընկերությունների ձևավորմանը, նոր աշխատատեղերի ստեղծմանը, տարածաշրջանում Հայաստանի ՏՏ ոլորտի մրցունակության և երկրի վարկանիշի բարձրացմանը: 

Օրենսդրական փաթեթի ընդունման արդյունքում ՀՀ պետական բյուջեի ֆինանսական մուտքերի նվազեցում չի նախատեսվում, քանի որ ներկայացված նախագծերով հարկային արտոնություններ են նախատեսվում միայն ՏՏ ոլորտի հավաստագրված սկսնակ տնտեսվարող սուբյեկտների համար: Հավաստագրված սկսնակ ընկերությունները կվճարեն 10% եկամտային հարկ, ինչը կնպաստի ՀՀ պետական բյուջեի մուտքերի ավելացմանը: Նշված արտոնությունների տրամադրումը կարևոր խթան կհանդիսանա նաև ստվերում գործող ՏՏ ոլորտի սուբյեկտների գրանցման և իրավական դաշտում գործելու համար: 

4. Նախագծի մշակման գործընթացում ներգրավված ինստիտուտները և անձինք
«Տեղեկատվական տեխնոլոգիաների ոլորտի պետական աջակցության մասին», «Շահութահարկի մասին» Հայաստանի Հանրապետության օրենքում լրացում կատարելու մասին», «Եկամտային հարկի մասին» Հայաստանի Հանրապետության օրենքում լրացում  կատարելու մասին» և «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» Հայաստանի Հանրապետության օրենքների նախագծերը մշակվել են ՀՀ էկոնոմիկայի նախարարության և Փոքր և միջին ձեռնարկատիրության զարգացման խորհրդի քարտուղարության կողմից:

5. Իրավական ակտի կիրարկման դեպքում ակնկալվող արդյունքը
Տեղեկատվական տեխնոլոգիաների ոլորտում սկսնակ ընկերությունների ձևավորում և նոր աշխատատեղերի ստեղծում: 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

       ԷԿՈՆՈՄԻԿԱՅԻ ՆԱԽԱՐԱՐ                                          ԿԱՐԵՆ ՃՇՄԱՐԻՏՅԱՆ

ՏԵՂԵԿԱՆՔ

«ՏԵՂԵԿԱՏՎԱԿԱՆ ՏԵԽՆՈԼՈԳԻԱՆԵՐԻ ՈԼՈՐՏԻ ՊԵՏԱԿԱՆ ԱՋԱԿՑՈՒԹՅԱՆ ՄԱՍԻՆ», «ՇԱՀՈՒԹԱՀԱՐԿԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ», «ԵԿԱՄՏԱՅԻՆ ՀԱՐԿԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ԵՎ «ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ՆԱԽԱԳԾԵՐԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ՆԱԽԱԳԾԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
	1
	Այլ իրավական ակտերում փոփոխությունների և/կամ լրացումների անհրաժեշտությունը

	
	«Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» ՀՀ օրենքի նախագծի ուժի մեջ մտնելու պահից անհրաժեշտ է ուժը կորցրած ճանաչել ՀՀ վիճակագրական պետական խորհրդի 2012 թվականի հունվարի 27-ի թիվ 02-Ն «Տեղեկատվական տեխնոլոգիաների և տեղեկատվական ծառայությունների մասին Ձև 1-ՏՏ (ամսական) պետական վիճակագրական հաշվետվության ձևն ու լրացման կարգը հաստատելու և ՀՀ վիճակագրության պետական խորհրդի 2010 թվականի հոկտեմբերի 4-ի թիվ 36-Ն որոշումն ուժը կորցրած ճանաչելու մասին» որոշումը:



	2
	Միջազգային պայմանագրերով ստանձնած պարտավորությունների հետ համապատասխանությունը

	
	Համապատասխանում է:



	3
	Այլ տեղեկություններ (եթե այդպիսիք առկա են)

	
	Չկան:


 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

       ԷԿՈՆՈՄԻԿԱՅԻ ՆԱԽԱՐԱՐ                                          ԿԱՐԵՆ ՃՇՄԱՐԻՏՅԱՆ

ՏԵՂԵԿԱՆՔ

«ՏԵՂԵԿԱՏՎԱԿԱՆ ՏԵԽՆՈԼՈԳԻԱՆԵՐԻ ՈԼՈՐՏԻ ՊԵՏԱԿԱՆ ԱՋԱԿՑՈՒԹՅԱՆ ՄԱՍԻՆ», «ՇԱՀՈՒԹԱՀԱՐԿԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ», «ԵԿԱՄՏԱՅԻՆ ՀԱՐԿԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ԵՎ «ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ՆԱԽԱԳԾԵՐԻ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԲՅՈՒՋԵՈՒՄ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ ՏԵՂԵԿԱՆՔԸ ՈՉ ԿԻՐԱՌԵԼԻ ԼԻՆԵԼՈՒ ՎԵՐԱԲԵՐՅԱԼ 
«Տեղեկատվական տեխնոլոգիաների ոլորտի պետական աջակցության մասին», «Շահութահարկի մասին» Հայաստանի Հանրապետության օրենքում լրացում կատարելու մասին», «Եկամտային հարկի մասին» Հայաստանի Հանրապետության օրենքում լրացում  կատարելու մասին» և «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» Հայաստանի Հանրապետության օրենքների նախագծերի պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին տեղեկանքի լրացման անհրաժեշտությունը բացակայում է, քանի որ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն նախատեսվում:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

       ԷԿՈՆՈՄԻԿԱՅԻ ՆԱԽԱՐԱՐ                                          ԿԱՐԵՆ ՃՇՄԱՐԻՏՅԱՆ
ՏԵՂԵԿԱՆՔ

«ՏԵՂԵԿԱՏՎԱԿԱՆ ՏԵԽՆՈԼՈԳԻԱՆԵՐԻ ՈԼՈՐՏԻ ՊԵՏԱԿԱՆ ԱՋԱԿՑՈՒԹՅԱՆ ՄԱՍԻՆ», «ՇԱՀՈՒԹԱՀԱՐԿԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ», «ԵԿԱՄՏԱՅԻՆ ՀԱՐԿԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ԵՎ «ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ՆԱԽԱԳԾԵՐԻ ՆԱԽԱԳԾՄԱՆԸ ԵՎ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ ՏԵՂԵԿԱՆՔԸ ՈՉ ԿԻՐԱՌԵԼԻ ԼԻՆԵԼՈՒ ՎԵՐԱԲԵՐՅԱԼ

«Տեղեկատվական տեխնոլոգիաների ոլորտի պետական աջակցության մասին», «Շահութահարկի մասին» Հայաստանի Հանրապետության օրենքում լրացում կատարելու մասին», «Եկամտային հարկի մասին» Հայաստանի Հանրապետության օրենքում լրացում  կատարելու մասին» և «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» Հայաստանի Հանրապետության օրենքների նախագծերի նախագծմանը և քննարկմանը հասարակության մասնակցության մասին տեղեկանքի լրացման անհրաժեշտությունը բացակայում է, քանի որ իրավական ակտերի նախագծմանը և քննարկմանը հասարակության մասնակցություն չի եղել:

       ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

           ԷԿՈՆՈՄԻԿԱՅԻ ՆԱԽԱՐԱՐ                                          ԿԱՐԵՆ ՃՇՄԱՐԻՏՅԱՆ

	
	ԵՐԿԻՐ
	ԱԱՀ
	ՇԱՀՈՒԹԱՀԱՐԿ
	ԵԿԱՄՏԱՀԱՐԿ
	ԱՅԼ ԱՐՏՈՆՈՒԹՅՈՒՆՆԵՐ
	ԱԶԱՏ/ՀԱՏՈՒԿ ՏՆՏԵՍԱԿԱՆ ԳՈՏԻՆԵՐ

	1. 
	ԽՈՐՎԱԹԻԱ

	25%
	20%
	12% - 40%
	· R&D հետ կապված կատարված ծախսերը ենթակա են նվազեցման համախառն եկամտից 100%-150% չափով:  

· Ներդրումային նախագծերի, նոր աշխատատեղերի ստեղծման, աշխատակիցների մասնագիտական վերապատրաստման համար տրամադրվում են դրամաշնորհներ: 

· Նոր աշխատատեղերի ստեղծման նպատակով կազմակերպվող մասնագիտական վերապատրաստման հետ կապված ծախսերը ենթակա են նվազեցման համախառն եկամտից:

· Ներդրումային (մասնավորապես 8 միլիոն գերազանցող) նախագծերը ազատվում են շահութահարկի վճարումից 10 տարի ժամկետով:

· Տեխնոլոգիական և ինովացիոն կենտրոնների համար կոնկրետ դեպքերով տրամադրվում են այլ հարկային արտոնություններ:
	

	2. 
	ԼԻՏՎԱ

	21%
	15%
	15%
	· Փոքր ձեռնարկությունների (մինչև 10 աշխատակից և 500 հազ. շրջանառություն ունեցող) համար 5% շահութահարկի դրույքաչափ::

· R&D հետ կապված կատարված ծախսերը եռապատիկ չափով նվազեցվում են համախառն եկամուտից:

· Ներդրումների և արտադրական տեխնոլոգիաների զարգացումների հետ կապված ծախսերը (2009-2013) նվազեցվում են համախառն եկամուտից 50%-ի չափով:
	Ազատ տնտեսական գոտիներում գործող ձեռնարկություններ համար 6 տարի ժամկետով սահմանվում է 0% շահութահարկի դրույքաչափ: 

	3. 
	ԼԱՏՎԻԱ

	21%
	15%
	24%
	· Ծրագրային ապահովման ոլորտում կատարվող երկարաժամկետ  ներդրումները ազատված են շահութահարկի վճարումից ներդնման 25% (մինչև 50 միլ.) և 15% (50 միլ. գերազանցող)  չափով: 

· Փոքր ձեռնարկությունների համար սահմանվում է 5% շահութահարկի դրույքաչափ:
	Երկրի տարածքում գործող թվով չորս ազատ տնտեսական գոտիների համար սահմանվում են ռոյալթիների համար որպես հարկային գործակալ վճարվող շահութահարկից ազատում մինչև 80% չափով:

	4. 
	ԲԵԼԱՌՈՒՍ

	20%
	18%
	12%
	Հարկային օրենսգրքի Հատուկ մասի 142-րդ հոդվածի 3-րդ մասի համաձայն` 5 տոկոս շահութահարկի դրույքաչափ է սահմանվում ԲՀ օրենսդրությամբ սահմանված կարգով Բելառուսիայի Պետական Համալսարանի կողմից ստեղծված գիտական տեխնոլոգիական  ասոցիացիայի անդամների համար` նրանց կողմից տեղեկատվական տեխնոլոգիաների իրացման կամ դրանց մշակմանն ուղղված ծառայությունների մասով:


	1) “Hi-Tech Park” ռեզիդենտների համար ազատում շահութահարկից, ազատում ԱԱՀ-ից, ազատում հողի հարկից (կառուցապատման ժամանակահատվածով, սակայն ոչ ավել քան 3 տարի), ազատում գույքահարկից, ազատում ապրանքների ներմուծման համար գանձվող մաքսավճարներից և ԱԱՀ-ից, եկամտային հարկ սահմանվում է 9%: 

2) Ազատ տնտեսական գոտիներում սահմանված են հետևյալ արտոնությունները.

• 50% ԱԱՀ-ի զեղչ ԱՏԳ վերամշակման նպատակով ներմուծվող ապրանքների համար,

• ԱՏԳ-ում սեփ. կամ վարձ. գույքի ազատում գույքահարկից, 

• երաշխիք առ այն, որ ԱՏԳ օրենսդրական դաշտը չի փոփոխվի հետագա 7 տարիների ընթացքում: (ԱՏԳ-ին անդամ տնտեսվարող սուբյեկտի համար ձևավորվում է ընդհանուր առմամբ 40%-ով պակաս հարկային բեռ):  

	5. 
	ԲՈՒԼՂԱՐԻԱ

[image: image5.png]



	20%
	10%
	10%
	· €5 մլն գերազանցող և առնվազն 50 աշխատատեղ ստեղծող ներդրումային նախագծերով ներմուծվող սարքավորումն ազատված է ԱԱՀ-ից, 

· Ֆին. նախ.-ի կողմից սահմանվող բարձր գործազրկությամբ շրջաններում գործող ընկերությունների համար ամրագրվում է 0% շահութահարկի դրույքաչափ:
	

	6. 
	ՉԵԽԻԱ

	20%
	19%
	15%
	· Ներդրումների ազատում շահութահարկից 10 տարի ժամկետով:

· Տրամադրվում են աշխատատեղերի ստեղծման  դրամաշնորհներ,

· R&D հետ կապված ծախսերը ենթակա են նվազեցման համախառն եկամտից 100% չափով:  
	

	7. 
	ԼԵՀԱՍՏԱՆ

	23%
	19%
	18-32%
	· Տեխնոլոգիական գիտելիքների ձեռքբերման հետ կապված ծախսերը նվազեցվում են համախառն եկամտից,

· Սկսնակ ընկերությունների համար կիրառվում է մեկանգամյա ամորտիզացիոն մասհանումներ մինչև EURO 50,000 գումարի չափով:
	Երկրի 14 հատուկ գոտիներում գործող ընկերություններն ազատվում են շահութահարկից:

	8. 
	ՌՈՒՍԱՍՏԱՆ

	18%
	20%
	13%
	·  ՏՏ ընկերությունների աշխատակիցների համար սահմանվում են 14% սոց. ապ. վճարումներ (30% փոխարեն), 

· Ներդրումային նախագծերն հարկվում են 6,5% շահութահարկի դրույքաչափով,

· ՏՏ ընկերություններն ազատված են ԱԱՀ-ի վճարումից,

· R&D հետ կապված ծախսերը ենթակա են նվազեցման համախառն եկամտից 150% չափով:
	«Սկոլկովո» նախագծի մասնակցի կարգավիճակ ստացած ընկերություններն ազատված են հարկեր վճարելու պարտականությունից 10 տարի ժամկետով:

	9. 
	ՄՈԼԴՈՎԱ

	20%
	12%
	7%-18%
	· ՏՏ ընկերությունները ազատվում են շահութահարկից առաջին հարկային հայտարարագիրը ներկայացնելուն հաջորդող 5 տարի ժամկետով.

· ՏՏ ընկերություններում աշխատանքային պայմանագրի հիման վրա աշխատող անձիք ազատվում են եկամտահարկի վճարման պարտականությունից` 5 տարի ժամկետով:
	

	10. 
	ՈՒԿՐԱԻՆԱ

	20%
	21%
	15%-17%
	· 2012թ.-ից սկսած ՏՏ ոլորտի ընկերություններն ազատվում են ԱԱՀ-ից, 

· ՏՏ ոլորտի ընկերությունների համար 5% շահութահարկի  դրույքաչափ   (արտոնությունը գործելու է մինչև 2023թ-ի հունվարի 1-ը),

· Փոքր (մինչև USD 375000 շրջանառությամբ) ընկերությունների շահույթը  մինչև 2016թ. սահմանվում է 0% շահութահարկի դրույքաչափ:
	

	11. 
	ԹՈՒՐՔԻԱ

	20%
	20%
	18%
	· 100% R&D հետ կապված ծախսերի նվազեցում համախառն եկամտից /2008-2023թ./,

· 80% /90% (PHD)/ աշխատակիցների եկամտահարկից ազատում,

·  տեխնոլոգիական զարգացման գոտիներից (ՏԶԳ) դուրս գործող R&D ընկերությունների համար սոց. ապ. վճարների 50% փոխհատուցում Ֆին. նախ-ի կողմից,

· Երկրի առանձին նահանգներում և քաղաքներում ներդրումների արդյունքում հիմնադրվող ընկերությունները ազատվում են  շահութահարկի վճարումից ներդրումների 90%-ի չափով:
	Տնտեսական զարգացման գոտիներում (ՏԶԳ) գործող ընկերություններն ազատվում են շահութահարկից, ծրագրային ապահովման, R&D ոլորտների աշխատակիցները ազատվում են ամեն տեսակի հարկերի վճարումից մինչև 2023թ., ՏԶԳ-ներում համակարգերի կառավարման, տվյալների կառավարման, ինտերնետ, մոբայլ հավելվածների իրացումը ազատված է ԱԱՀ-ից մինչև 2023թ.:

	12. 
	ԻՍՐԱՅԵԼ

	18%
	25%
	48%
	· Առանձին` համապատասխան հաստատում ունեցող  տնտեսության ճյուղերի կազմակերպությունները կարող են հարկվել 0% շահութահարկով:

· Համապատասխան որակավորում ստացած կազմակերպությունները կարող են արժանանալ Ինվեստիցիոն կենտրոնի դրամաշնորհների: 
	Էլիատ ազատ տնտեսական գոտում իրացումը ազատված է ԱԱՀ-ից:



	13. 
	ՀՈՐԴԱՆԱՆ

	16%
	14%
	7%-14%
	· 75% շահութահարկից ազատում 10 տարով ներդրումների համար,

· Ծառայությունների մատուցման սեկտորն (այդ թվում` ՏՏ ոլորտում) ամբողջությամբ ազատված է հարկերից մինչև 2015թ.:
	

	14. 
	ԵԳԻՊՏՈՍ

	10%

25%
	20%
25%
	10%- 25%
	
	Ազատ տնտեսական գոտիներում հիմնադրված պրոյեկտները` յուրաքանչյուրի համար սահմանված ժամկետով, ազատված են շահութահարկի վճարումից:

	15. 
	ՌՈՒՄԻՆԻԱ

	24%
	16%
	16%
	· R&D հետ կապված ծախսերի նվազեցում համախառն եկամտից 120%-ի չափով,

· R&D ընկերությունների համար արագացված ամորտիզացիոն մասհանումներ: 
	

	16. 
	ՍԼՈՎԱԿԻԱ

	20%
	23%
	19%-25%
	Հարկային արտոնություններ նոր արտադրությունների մոդեռնիզացիաների, R&D-ների համար:
	

	17. 
	ՍԼՈՎԵՆԻԱ

	22%
	17% 2013

16% 2014

15% 2015
	16%-50%
	0% շահութահարկի դրույքաչափ վենչուրային կապիտալով ընկերությունների համար:
	10% շահութահարկ ազատ տնտեսական գոտիներում գործող ընկերությունների համար:



	18. 
	ՍԻՆԳԱՊՈՒՐ

[image: image18.png]



	7%
	17%
	2%-20%
	· 50%-70% նվազեցում առաջին մինչև 290000 հարկվող եկամուտը,

· Բազում հարկային արտոնություններ սկսնակ կամ զարգացող, R&D ընկերությունների, գլխամասային ընկերությունների համար,

· 0% ԱԱՀ միջազգային ծառայությունների համար:
	


Հիմնական աղբյուր` Deloitte - Taxation and Investment Guides and Country Highlights (http://www.deloitte.com/taxguides):
ԱՄՓՈՓԱԹԵՐԹ

«Տեղեկատվական տեխնոլոգիաների ոլորտի պետական աջակցության մասին», «Շահութահարկի մասին» Հայաստանի Հանրապետության օրենքում լրացում կատարելու մասին», «Եկամտային հարկի մասին» Հայաստանի Հանրապետության օրենքում լրացում կատարելու մասին» և «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» Հայաստանի Հանրապետության օրենքների նախագծերի վերաբերյալ շահագրգիռ մարմինների առարկությունների և առաջարկությունների
	հ/հ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	1.
	ՀՀ կրթության և գիտության նախարար
28.08.2014թ.

(01/10/9899-14)
	«Տեղեկատվական տեխնոլոգիաների ոլորտի պետական աջակցության մասին», «Շահութահարկի մասին» Հայաստանի Հանրապետության օրենքում լրացում կատարելու մասին», «Եկամտային հարկի մասին» Հայաստանի Հանրապետության օրենքում լրացում կատարելու մասին» և «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» Հայաստանի Հանրապետության օրենքների նախագծերի վերաբերյալ առաջարկություններ և դիտողություններ չկան:

	
	

	2.
	ՀՀ տրանսպորտի և կապի նախարար

29.08.2014թ.

(01/11.2/9632-14)
	«Շահութահարկի մասին» Հայաստանի Հանրապետության օրենքում լրացում կատարելու մասին», «Եկամտային հարկի մասին» Հայաստանի Հանրապետության օրենքում լրացում կատարելու մասին» և «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» Հայաստանի Հանրապետության օրենքների նախագծերի վերաբերյալ առաջարկություններ և առարկություններ չկան:


	
	

	
	
	Միաժամանակ «Տեղեկատվական տեխնոլոգիաների ոլորտի պետական աջակցության մասին» Հայաստանի Հանրապետության օրենքի նախագծի վերաբերյալ ունենք հետևյալ առաջարկությունները.

	
	

	
	
	1) Օրենքի նախագծի 3-րդ հոդվածի 1-ին կետի 2-րդ ենթակետի զ) պարբերությունը խմբագրման կարիք ունի, քանի որ բացակայում է պարբերությունում նշված սահմանման բացատրությունը,


	Ընդունված չէ:

Քանի որ 

«տեղեկատվական տեխնոլոգիաների ոլորտում կրթական, հետազոտական ծրագրերի իրականացում» արտահայտությունը հստակ ձևակերպված է, և սահմանման կարիք չկա:

	

	
	
	2) Օրենքի նախագծի 3-րդ հոդվածի 1-ին կետի 6-րդ ենթակետում <<հավաստագրող հանձնաժողով`>> բառերից հետո ավելացնել <<սույն օրենքով>> բառերը,

	Ընդունված է:


	Նախագծում կատարվել է համապատասխան լրացում:

	
	
	3) Օրենքի նախագծի 7-րդ հոդվածի 2-րդ կետի <<արտահանման,>> բառից հետո ավելացնել <<ներդրումների` այդ թվում օտարերկրյա, եկամուտների,>> բառերը:

	Ընդունված է:


	Նախագծի 7-րդ հոդվածի 2-րդ կետի «արտահանման,» բառից հետո ավելացվել են «ներդրումների` այդ թվում օտարերկրյա, եկամուտների,» բառերը:


	
	
	Միաժամանակ առաջարկում եմ Օրենքի նախագծի 9-րդ հոդվածով ստեղծվող հանձնաժողովի կազմում ընդգրկել նաև ՀՀ տրանսպորտի և կապի նախարարության, ՀՀ պաշպանության  նախարարության, ՀՀ կառավարությանն առընթեր ազգային անվտանգության ծառայության և ՀՀ կառավարությանն առընթեր ոստիկանության ներկայացուցիչներին:

	Ընդունված չէ:
Քանի որ հավաստագրման հաձնաժողովում նպատակահարմար է համարվել ներառել ՀՀ կառավարության աշխատակազմի, տեղեկատվական տեխնոլոգիաների ոլորտի պետական և մասնավոր հատվածի, ինչպես նաև պետության եկամուտների ձևավորման, պետական ֆինանսների կառավարման բնագավառներում ՀՀ կառավարության քաղաքականությունը մշակող և իրականացնող ՀՀ կառավարության լիազորված պետական կառավարման մարմնի ներկայացուցիչներին, և հանձնաժողովի կազմում այլ գերատեսչություններից ներկայացուցիչների ներգրավման անհրաժեշտությունը 
բացակայում է:

	

	3.
	ՀՀ ազգային վիճակագրական ծառայության նախագահ
29.08.2014թ. 

(22-09-1249)
	«Տեղեկատվական տեխնոլոգիաների ոլորտի պետական աջակցության մասին», «Շահութահարկի մասին» Հայաստանի Հանրապետության օրենքում լրացում կատարելու մասին», «Եկամտային հարկի մասին» Հայաստանի Հանրապետության օրենքում լրացում կատարելու մասին» և «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» Հայաստանի Հանրապետության օրենքների նախագծերի վերաբերյալ վիճակագրական գործառույթների մասով առաջարկություններ չկան:

	
	

	4.
	ՀՀ արդարադատության նախարար

09.09.2014թ. 

(01/6694-14)
	«Տեղեկատվական տեխնոլոգիաների ոլորտի պետական աջակցության մասին», «Շահութահարկի մասին» ՀՀ օրենքում լրացում կատարելու մասին», «Եկամտային հարկի մասին» ՀՀ օրենքում լրացումներ կատարելու մասին» և «Վարչական իրավախախտումների վերաբերյալ ՀՀ օրենսգրքում լրացումներ կատարելու մասին» ՀՀ օրենքների նախագծերի վերաբերյալ 
1. Օրենքների նախագծերը (այսուհետ՝ նախագծեր) համապատասխանում են Հայաստանի Հանրապետության Սահմանադրությանը:


	
	

	
	
	2. Նախագծերը  համապատասխանում են հավասար իրավաբանական ուժ ունեցող իրավական ակտերի դրույթներին: 


	
	

	
	
	3. Նախագծերում իրավական այլ ակտերի նորմերի անհարկի կրկնություններ առկա չեն:





	
	

	
	
	4.Նախագծերում անհրաժեշտ բոլոր հարցերը կարգավորված են:


	
	

	
	
	5. Նախագծերն իրենց մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չեն պարունակում:



	
	

	
	
	6. Օրենսդրական տեխնիկայի կանոնները մասամբ պահպանված չեն: Այսպես` «Վարչական իրավախախտումների վերաբերյալ ՀՀ օրենսգրքում լրացումներ կատարելու մասին» ՀՀ օրենքի նախագծում «16924» թիվն անհրաժեշտ է փոխարինել «169.24» թվով` նկատի ունենալով «Իրավական ակտերի մասին» ՀՀ օրենքի 45-րդ հոդվածի 7-րդ մասի դրույթը:


	Ընդունված է:
	«Վարչական իրավախախտումների վերաբերյալ ՀՀ օրենսգրքում լրացումներ կատարելու մասին» ՀՀ օրենքի նախագծում «16924» թիվը փոխարինվել է «169.24» թվով:

	
	
	7. «Վարչական իրավախախտումների վերաբերյալ ՀՀ օրենսգրքում լրացումներ կատարելու մասին» ՀՀ օրենքի նախագիծն անհրաժեշտ է համապատասխանեցնել սույն եզրակացության 6-րդ կետին:


	Ընդունված է:
	«Վարչական իրավախախտումների վերաբերյալ ՀՀ օրենսգրքում լրացումներ կատարելու մասին» ՀՀ օրենքի նախագիծը համապատասխանեցվել է սույն եզրակացության 6-րդ կետին:



ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

       ԷԿՈՆՈՄԻԿԱՅԻ ՆԱԽԱՐԱՐ                                          






ԿԱՐԵՆ ՃՇՄԱՐԻՏՅԱՆ













